
CLIMANTICA NO IES FRANCISCO ASOREY.

Victor M. Caamano Rivas

Isaac Pontanilla Pérez

(Profesores do Departamento de Bioloxia e Xeoloxia

do Instituto de Educacién Secundaria “Francisco Asorey” de Cambados)

Se retrocederamos no tempo unha soa xeracion e analizaramos os problemas que daquela preocu-
paban 4 humanidade e os compardsemos cos novos retos que hoxe enfrontamos detectariamos,
sen dubida unhas enormes diferenzas. Se particularizamos no tema ambiental estas diferenzas
acentuarianse, hai 30 anos se alguén falaba de cambio climdtico era cualificado como alarmista
e agoireiro e, en consecuencia, non seria tomado en demasiada consideracion.

Hoxe en dia as evidencias fixeron desaparecer as reticencias, incluso dos mdis escépticos, con
respecto ao chamado quentamento global, e os termos efecto invernadoiro, Protocolo de Kioto
ou emisiéns de CO, resultan familiares para a maior parte da poboacion, se ben non son comple-
tamente cofiecedores do seu significado.

A magnitude do problema obriga a actuar a todos os niveis, desde os organismos supranacionais
ata as condutas individuais, pasando por todos os sectores da administracién, empresas, os me-
canismos de producion enerxética e os sistemas de actividade industrial.

Neste sentido, na actualidade estamos a ser testemuilas dun fito histérico como € a reunion dos
gobernos da practica totalidade dos estados do planeta co fin de consensuar unha estratexia que
permita frear ou moderar a tendencia cara o aumento da temperatura media terrestre e as sdas
consecuencias a nivel global.

Na mesma lifia do anterior, tanto as administracions estatais como territoriais tefien que asumir
a sda responsabilidade 4 hora de trasladar 4 sociedade a informacién necesaria para adquirir o
grado de concienciacion e afrontar as medidas que afectan no colectivo e individual, corrixindo
os erros anteriores que nos conduciron a presente situacion.

No que atinxe ao goberno da Xunta de Galicia esta responsabilidade foi axeitadamente cuberta
pola Conselleria de Medio Ambiente, Territorio e Infraestruturas, a través da Direccién xeral de
Sostibilidade e Paisaxe, co programa de Educaciéon Ambiental CLIMANTICA, dirixido polo
seu autor Francisco Séflora Luna, e destinado cara os estudantes de educacién primaria, secun-
daria e bacharelato, universidade e poboacién en xeral e con proxeccion internacional. Desta
forma concéntrase o esforzo no sector da poboacién madis permeable a adquisicién de novas
formas de comportamento mdis respectuosas co medio, e que estd destinado no curto e medio
prazo a asumir o relevo da presente xeracidn na responsabilidade de liderar 4 sociedade e tomar o
rumbo axeitado. Este proxecto facilitounos a ferramenta e a formacion necesaria para configurar
o blogue de aula de Ciencias para o Mundo contemporaneo, que astd a artellar a metodoloxia que
estamos a implantar no IES Francisco Asorey e que pasamos a describir neste artigo

0 BLOGUE COMO MARCO PARA DESENVOLVER O CONECEMENTO
CIENTIFICO.

A introducién da LOE en bacharelato tivo como principal novidade para o &mbito das ciencias a
implantacién da materia de Ciencias para o Mundo Contemporaneo con cardcter obrigatorio nas
tres modalidades resultantes desta tltima reforma educativa. Consideramos que esta medida ven
a resolver parcialmente o crecente analfabetismo cientifico que padece o noso alumnado, pero
lamentablemente veu acompaifiado de numerosas polémicas, comezando polo nimero de horas
lectivas, no borrador inicial figuraban 3 sesions semanais, que finalmente quedaron en unica-
mente ddas sesions, o que a todas luces resulta insuficiente, e incluso gravoso se 0 comparamos
con outras materias comtins do bacharelato. Incomprensiblemente tamén se cuestionou cal era a
especialidade do profesorado idonea para impartila, ao final imptixose o sentido comtn asignan-
dose ao profesorado do dmbito cientifico.

Imaxe 1
Na actualidade xa é algo cotian a abundancia de novas de contido cientifico en todos os
medios de prensa. Para a sua correcta interpretacion é necesaria unha formacion
minima da poboacién neste campo.

Unha vez aclarados os puntos anteriores xurdiron novas incégnitas arredor dos contidos curri-
culares, que abarcan un amplo rango de coflecementos cientificos, seguidas por outras concer-
nentes 4 metodoloxia e a “filosofia” que deberia impregnar esta materia. En parte estas dubidas
nacen do caracter de materia comin que se lle confire as CCMC, feito este ao que os docentes
do dmbito cientifico non estabamos moi afeitos no nivel do bacharelato. Persoalmente conside-
ramos que non debe existir un tratamento diferenciado da materia dependendo da modalidade
4 que pertenza o alumnado, pero do mesmo xeito somos da opinién que as CCMC non poden
ser utilizadas como unha via de ampliacién, reforzo ou reiteracién dos contidos das materias

de Bioloxia e Xeoloxia ou de Fisica e Quimica. Tampouco nos parece apropiado un tratamento

de conceptos cientificos en excesiva profundidade con alumnos que, como 0s que optaron polas
modalidades de bacharelato artistico ou de ciencias sociais e humanidades, poden amosar pouca
afinidade inicialmente por esta materia.

Coa vontade de resolver e superar estas dificultades asistimos a numerosas xornadas e cursos
organizados polas autoridades educativas que tifian como obxectivo orientar ao profesorado no
cometido de impartir as CCMC. Estas actividades de formacién do profesorado consistiron na
sta maior parte no tratamento de contidos concretos con un nivel ou unha metodoloxia dificil-
mente trasladable 4 aula.

Neste sentido a convocatoria do curso “Climantica na materia de Ciencias para o Mundo
Contemporaneo, dende a sostibilidade e as TIC” diferencidbase nas propostas que proporcio-
na e, principalmente, achegaba unha ferramenta actual e versatil, os blogues ou bitdcoras de aula,
que tratamos de aplicar coa maior inmediatez que nos foi posible.

No noso caso contdbamos con dous grupos de 1° BAC, un da modalidade de Ciencia e Tecno-
loxfa e outro da modalidade de CC Sociais e Humanidades, con 28 e 18 alumnos/as respecti-
vamente, xunto con tres profesores, que exerceron a labor de coordinacién, das especialidades
de Bioloxia e Xeoloxia e Fisica e Quimica. En total comezabamos esta experiencia con un total
de 49 usuarios rexistrados no blog de Ciencias para o Mundo Contempordneo do IES Francisco
Asorey de Cambados (www.ies.franciscoasorey.ccmc.climantica.org)

© pasado 2 de Abril, 05 alumnos de 1° Bacharelata fxemos unha excursion ao monte Siradella (@
Grave), organizada polo Depattamento de Ciencias . A0 chegar xa nos agardaban 0% guias e, ras
presentarse, comezamos subindo ao mirador onde nos comentaron, dunha forma entretida e amena,
que o monte Siradella pertence a un Espazo Natural Protexido, chamado “Complexo Intermareal
Umia - O Grove" 4 a 6n dos lugares que se atopaban dentro do complexo;
ademals dists proporciondranas outros moits datos de gran interese e tamén que, acualments,
existe un proxecto para facer un campa de ol na zona baixa do monte Siradella

Imaxe 2

O blogue de aula proporciona unha ferramenta didactica moi versatil e apropiada para impartir as

Ciencias para o Mundo Contemporaneo.

RESOLUCION A TRAVES DO BLOGUE DAS PRINCIPAIS DIFICULTADES
QUE OFRECE A MATERIA DE CCMC.

Presentamos o blog como unha ferramenta de traballo (a xeracién arco-frecha-pelota pouco
pode aportar tecnoloxicamente 4 xeracién DS-PSP-Wii ) que nos permitird falar e debater sobre
a ciencia. A técnica para elaborar un “post” ou entrada no noso blogue non serd o mdis impor-
tante sendn que o prioritario debe ser a utilizacion desa ferramenta para achegarnos e penetrar
no mundo da ciencia e da tecnoloxia.

Partindo das dificultades previamente apuntadas, concretamos a continuacién as que baixo o
noso punto de vista consideramos mdis importantes e, a continuacién, a solucién que nos pro-
porciona a aplicacién do blogue de aula:

1. Escaso nimero de sesiéns que a normativa asigna e un extenso curriculo: 2 sesiéns/
semana. Fronte a esta situacion o blogue permite estender o tratamento desta materia aos
sete dfas da semana.

2. Ampla diversidade tematica desta materia. Cinco bloques teméticos que atinxen a moi
diferentes campos cientificos moi dificiles de abarcar polo profesorado dunha especiali-
dade concreta. O blogue facilita o apoio de profesorado diverso sen que implique unha
maior permanencia no centro ou a interferencia en outras materias.

3. Superar a dificultade da implementacion das TIC ao ensino das ciencias no bacharela-
to. O blogue representa unha aplicacién directa das mesmas permitindo a gran parte do
alumnado introducirse por primeira vez en novas aplicacions da rede que ata ese momen-
to resultdbanlle descofiecidas

4. Transmision dos avances cientifico - tecnoléxicos actuais ao alumnado dun xeito atrac-
tivo e efectivo. Moitas das informacidns referentes a temas cientificos que aparecen a
cotio nos medios de comunicacion pasan desapercibidas para o alumnado, cando non lle
resultan directamente indiferentes. O blogue permite achegalos de forma atractiva, axil e
visual.

5. Acadar o obxectivo primordial das CCMC: desenvolver o espirito critico e reflexivo
do alumnado. Resulta fundamental que o alumnado forme unha opinién persoal asen-
tada sobre sélidos alicerces, € a0 mesmo tempo una crear un ambiente de intercambio
e discusién baseado no respecto das opinions alleas O blogue proporciona unha via de
participacion e intercambio de comentarios e opinions persoais do alumnado a través de
“post” e foros permanente aberta suxeita a moderacién, apoio e orientacién por parte do
profesorado.

VENCENDO DIFICULTADES

1.- Escaso niimero de sesions semanais

Para impartir as CCMC, a normativa educativa asignoulle sé ddas sesiéns semanais o que supon
unha verdadeira eiva para poder desenvolver os contidos da materia.

O blogue € unha ferramenta que permite vencer esta dificultade aportando unha gran flexibili-
dade espazo-temporal ao permitir traballar as CCMC os 7 dias da semana en calquera horario
e en calquera lugar onde haxa ordenador conectado a internet e, polo tanto, permite unha gran
flexibilidade para interaccionar co alumnado.

Rango estadistico: Miércoles 13 Mayo

Total de péginas vistas 319
Total de vistantes 51
Visttantes por primera vez 5

Grafico 1: Estatistica trafico dia 13 de maio de 2009
Como se pode observar os maximos nas visitas producense fora do horario lectivo co que se
consegue estender o tratamento da materia mais ala das sesions asignadas a mesma. En xeral,
comprobouse que as horas de méaxima actividade son arredor das 15:00 e das 21.00.
(fonte: www.histats.com

Rango estadistico: Mayo 2009

Total de paginas vistss 4.836
Total de visitantes 1.018
visttantes por primera vez 118
Mejor dis 13

& nvsicas & visitas & rsgnas vista:

Grafico 2: Estatistica trafico mes de maio
A traves deste grafico comprobamos como a actividade na materia esténdese ao longo de toda
a semana, observandose unha certa regularidade, con minimos durante as fins de semana, pero
mantendo sempre a sua actividade (fonte: www.histats.com)

Grafico 3: Estatistica trafico durante un periodo de 60 dias (abril, maio,xufio)
Neste grafico podemos apreciar unha certa regularidade periédica, na que podemos identificar os
maximos a metade de semana e minimos nas fins de semana e vacacions, sen que a actividade se
paralice en ningin momento (fonte: www.histats.com)

2.- Diversidade tematica da materia

Outra das problemadticas asociadas a esta materia consiste no tratamento da sda gran diversida-
de temdtica. Sendo unha materia inicialmente programada para impartir en 3 sesiéns semanais
e que comprende contidos de bioloxia, xeoloxia, quimica, fisica, tecnoloxia, informatica..., o
que implica que un s6 profesor tefia problemas para dominar todos os contidos que abarca as
CCMC.

O blogue permite a participacion e titorizacién das CCMC por parte de varios profesores es-
pecialistas en diferentes dreas de cofiecemento xa que a suda participacién € posible grazas a
flexibilidade horaria que proporciona esta ferramenta. Coa participacién de todo o profesorado
poderase reconducir, nas diferentes ocasiéns que se requiran, o cofiecemento 4 senda mais acer-
tada. Asf os alumnos alumnos/as dispordn en todo momento de profesorado especialista que os
oriente, cos seus comentarios e que ademais trate, coas sdas intervenciéns no blogue, de abordar
os contidos e obxectivos prioritarios dos diferentes bloques e temdticas.

30,
25 Lenda:
20 Bloque I: Na procura dun modelo cosmoléxico
Bloque Il: Saude e calidade de vida
151 Bloque IlIl: Modelo de xestion do planeta
10 Bloque 1V: Novos materiais para novas necesidades
Bloque V: Da sociedade da informacién & sociedade
5 do cofiecemento
(0] T T T T 1

Gréfico 4: Distribucidn das entradas en relacion aos bloques tematicos
Pode apreciarse un tratamento bastante equilibrado, agas no caso do bloque V, xa que consideramos
o blog como unha aplicacion directa do mesmo, e que ademais foi obxecto de discusion no foro.

3.- Implementacién das TIC no ensino

Unha das finalidades do ensino actual debe ser a utilizacion das TIC como parte prioritaria da
formacién do alumnado e, sobre todo, nunha materia como as CCMC que ten como obxectivo
a transmision dos novos cofiecementos cientificos e tecnoldxicos. Asi mesmo, un dos bloques
desta materia, denominado “da sociedade da informacion 4 sociedade do cofiecemento”, des-
envolve contidos sobre as tecnoloxias da informacién e da comunicacion para a educacion e o
ocio. Neste contexto a aplicacion dun blogue de aula para esta materia, como unha ferramenta
de traballo, permitird que o alumnado tome conciencia de que tamén no dmbito do ensino as TIC
estdn a ser imprescindibles.

4.- Transmision dos avances cientifico — tecnoloxicos

Na sociedade actual a ciencia chega a nosa vida a través de diferentes canles: medios de comu-
nicacion, contactos persoais na vida cotia (perruqueria, hospital, tenda ...), conversas no noso
contorno diario. Os avances cientificos e tecnoléxicos chegan a nosa vida a través de fontes
diversas, de xeito continuado e alternando periodicamente as diferentes tematicas. E do mesmo
xeito, desde a materia de CCMC, deberian chegar ao alumnado a ciencia e a tecnoloxia.

O blogue permite traballar nesta materia dunha maneira moi semellante a como lle chega aos
cidaddns a ciencia desde os medios de comunicacién e na vida cotid. Os temas tratados no blo-
gue, a través das diferentes entradas ou “post” van aparecendo de xeito recorrente ao igual que
na vida diaria.

Imaxe 3
O blogue permite impartir os contidos propios da materia e, simultaneamente, achegarse de forma
practica e efectiva as multiples posibilidades das novas tecnoloxias

Ademais, ao igual que nos medios de comunicacién, a alternancia de tematicas cientificas que
nos impactan a diario vense reflectidas na variedade e periodicidade dos post tratados que, igual-
mente, mostraran dun xeito visual, dindmico e atractivo o mellor da ciencia e da tecnoloxia
actual.

5.- Desenvolver o espirito critico e reflexivo

O obxectivo prioritario das CCMC debe ser o de transmitir a cultura cientifica para que o alumno
acade un espirito critico.

Impartindo clases coa metodoloxia tradicional, baseada nas continuas exposicions por parte do
profesorado e na aprendizaxe memoristica, adquirirase principalmente unha cultura conceptual,
pero non se desenvolverd o espirito critico que €, precisamente, o que se esperaba acadar coa
implantacién da CCMC como materia comtin no bacharelato.

Para desenvolver o espirito critico compre a participacion activa do alumnado no proceso
de aprendizaxe, e o blogue € unha ferramenta que consegue unha perfecta interaccién entre o
alumno/a e a materia tratada. Co bo uso desta ferramenta poderase conseguir que o alumnado
sexa capaz de tomar unha postura critica diante dos avances cientificos e tecnoldxicos e que,
ademais, poida desenvolver habitos democraticos baseados na argumentacion e no didlogo.

Metodoloxias de traballo empregadas no blogue:
* ENTRADAS OU “POST”: unha vent4 ao cofiecemento cientifico.
A elaboracién das entradas ou “post” no blogue de aula, por parte do alumnado, ten como obxec-

tivo que estes consigan seleccionar, comprender, avaliar e utilizar informacién de tipo cientifico
e tecnoldxico e que, ademais, saiban comunicala de forma clara, coherente e precisa.

A vez, a posibilidade de interaccionar coas diferentes entradas ou “post”, elaboradas por outros
alumnos ou profesores, a través do sistema de comentarios se enriquecerd en gran medida a
dindmica de traballo. O sistema de comentarios realizados para cada “post” crea verdadeiros

foros cientificos arredor de diferentes temadticas, que permiten desenvolver os diversos contidos
que propén as CCMC. Para acadar un bo funcionamento deste sistema de traballo compre
concentrar a atencién do alumnado no tema especifico que propén cada entrada temética. Isto
conséguese publicdndoas no blog de xeito periddico e regular para que a cada tema desenvolvido
se lle poida extraer o maximo partido, € dicir, tratar o maximo nimero posible de contidos sobre
a temdtica do “post”.

Gréfico 5: Distribucién temporal da publicacion das entradas
Apréciase unha estabilizacion no ritmo de publicacion, sé alterada por periodos vacacionais e un
incremento coincidente coa fin de curso

Ademais o profesorado moderard os comentarios do “post” cuestionando os posibles erros nos
comentarios do alumnado e propofiendo cuestions que lles permitan dar un tratamento axeitado
aos contidos de cada unidade temdtica.

Tratar todos os contidos dunha temadtica concreta a partir dun s6 “post” €, na practica imposible,
polo que a publicacion periddica doutras entradas sobre a mesma tematica permitird, ao longo
do curso académico, incrementar o nimero de contidos tratados na clase.

Asi mesmo, nas sesidns ordinarias de aula (2 semanais), poderan utilizarse os comentarios reali-
zados para desenvolver axeitadamente os contidos e aclarar, no posible, as dibidas que puideran
existir.

¢ FORO: un lugar para o debate

O foro € outra das posibilidades que ofrece o blogue para que os alumnos/as aumenten e mello-
ren os cofiecementos e opinidéns sobre o mundo da ciencia e tecnoloxia na sociedade.

Para o bo funcionamento dun foro € preferible tratar tematicas de interese xeral para a cidada-
nia, préximas 4 vida cotid, sen necesidade de entrar en cuestions pormenorizadas, pois esixirfan
amplos cofiecementos da materia. Asi procuramos que o alumnado parta xa dunha opinién ou
percepcién previa, e comprobar como pode evolucionar esta conforme avanza a discusion. De-
bemos perseguir que o alumnado se sinta dominador da tematica a debater.

Un foro debe de ser dxil e activo, procurando que xurda a argumentacién que conduza ao debate
razoado. Por iso, para manter o interese dun foro compre unha dindmica de traballo mais dxil ca
utilizada nos “post” coa finalidade de que o alumnado participe activamente e non perda exce-
sivo tempo e enerxia na previa procura de informacion técnica e concreta sobre o tema tratado.

Ao longo do debate establecido entre os participantes no foro, o profesorado coordinador que
exercerd de guia e moderador, serd o encargado de que os coflecementos e o espirito critico sexan
adquiridos ao longo das intervencions.

Ademais para que os foros mantefian atractivo e viveza ao longo das xornadas, compre “alimen-
talos” periodicamente con novas cuestions sobre a temadtica tratada, cuestions que permitan xiros
nas lifias de razoamento e argumentacion do alumnado.

Aplicando esta lifia de funcionamento nos foros non s6 se potenciara a argumentacion e a expo-
sicion das ideas que o alumnado posue sobre diversos temas sendn que, ademais, permitird que
os alumnos/as propofian preguntas sobre os problemas da sociedade actual e do futuro préximo;
cuestions que constitiian unha prioridade para a investigacion tecnocientifica co fin de desenvol-
ver un pensamento critico e reflexivo.

Muller e ciencia 20-05-2009 31-05-2009
(0] compromlgg e responsabilidade cidada 163 116 06-06-2009 20-05-2009
ante a sostibilidade
Milagres da xenética: “nenos a carta” 141 982 18-04-2009 03-05-2009
O uso responsqble das TIC na educacion e 08 068 02-03-2009 20-03-2009
no tempo de ocio
Recollida selectiva de lixo e a intimidade 69 517 23-02-2009 20-03-2009
pesenvolvemento economico & 75 848  20-01:2009  02-03-2009
conservacion medioambiental
O epsmo de Clep0|as no Bacharelato e 82 786 14-01-2009 05-02-2009
ensino secundario

Téboa 1

Relacién dos temas propostos a debate no foro durante o presente curso e os datos de participacion.

CONCLUSIONS

A valoracién de aplicar nas CCMC unha metodoloxia baseada na utilizacién dun Blogue de aula
foi, para o profesorado participante, moi positiva e satisfactoria por diversas razéns que expomos
a continuacion:

1.- Interaccion entre o profesorado e o alumnado. As afirmacidns feitas ao longo deste
artigo sobre a idoneidade existente entre a materia de CCMC e a utilizacién dun Blogue,
como ferramenta metodoldxica, queda plenamente confirmada ao remate deste curso
académico(curso 2008-09); en primeiro lugar porque posibilitou incremento do contacto
co alumnado. Co Blogue, as dudas sesions semanais de clase amplidronse aos sete dias da
semana permitindo, deste xeito, superar a maior eiva coa que partia esta materia, logo da
sda implantacién, como era o escaso nimero de sesions para traballar os contidos. Por
outra banda, introduce unha nova modalidade de relacién alumnado — profesor na que os
primeiros tefien un menor grado de inhibicién con respecto ao que poderian ter na aula,
favorecendo unha maior retroalimentacién entre ambos.

2.- Grao de participacion do alumnado. A participaciéon do alumnado foi completa e

sorprendentemente veuse incrementada, de xeito progresivo e homoxéneo ao longo do
curso, tanto en cantidade (nimero de visitas no Blogue, niimero de comentarios e ela-
boracién de “post”, incremento da regularidade na participacién) como en calidade (do-
minio da tematica cientifica-tecnoldxica, melloras na redaccion de textos, incremento de
cofiecementos cientificos nos comentarios, mellora na capacidade de argumentacion...).
Tanto os aspectos cuantitativo como cualitativo da participacién foron tidos en conta
ao realizar a avaliacion do alumnado e quedou claramente demostrado que un aspecto
implica directamente ao outro, e dicir, 0 aumento na regularidade do traballo no Blogue,
por parte dos alumnos/as, fixo que se vira incrementada a sda calidade. Ademais todo o
traballo realizado polo alumnado € accesible e facilmente consultable polo profesorado,
incluindo as datas e as horas de traballo, o que permite obter tamén informacién sobre
habitos de traballo. Apuntar, ademais, que non haberia diferenzas salientables entre a
participacion do alumnado ao que se lle impartiu as CCMC durante este curso acadé-
mico que estaba integrado por dous grupos de 1° de Bacharelato; un da especialidade
cientifico-tecnoldxico e outro da especialidade de ciencias sociais e humanidades.

Aplicacion das TIC cunha metodoloxia atractiva. O Blogue converteu 4s CCMC
nunha materia onde o formato visual foi protagonista 4 hora de falar de ciencia e de
tecnoloxia. A ciencia e a tecnoloxia “entraron prioritariamente polos ollos” na clase de
CCMC. Non debemos esquecer que tratamos de ensinar e formar a unha xeracién de
alumnos/as educados baixo unha gran influencia dos medios e da cultura visual, polo
que esta metodoloxia de traballo lles resulta moi familiar e atractiva. A isto engadese a
riqueza informativa que implica o acceso a internet. En internet poden encontrar todo
tipo de informacioén e utilizando o Blogue, o profesorado, ten a posibilidade e a respon-
sabilidade de aprenderlle a obter a maxima utilidade a este novo universo. Nas TIC o
madis importante non €, en si mesmo, ensinar técnicas informadticas senén o saber obter o
maior e adecuado rendemento posible das novas tecnoloxias.

Desenvolvemento de contidos. Outro dos aspectos positivos que debemos resaltar € a
gran cantidade de contidos tratados utilizando esta metodoloxia. Foron desenvolvidos, de
xeito abundante e ameno, todas aquelas temdticas e controversias que envolven 4 actual
sociedade tecnocientifica (sostibilidade, cambio climatico, fontes de enerxias, residuos,
revolucion xenética, saude...). Asi mesmo foron tratadas, ainda que de xeito mais super-
ficial, practicamente todas as temadticas cinetifico-tecnoléxicas de menor transcendencia
social. Neste punto débese resaltar que o “Proxecto Climantica” abarca temdticas intima-
mente ligadas ao desenvolvemento econémico e social da nosa civilizacién. Os grandes
temas como o Cambio Climatico, a Sostibilidade, os avances no campo da satide ou das
novas tecnoloxias transcende o &mbito puro das ciencias e da tecnoloxia para converterse
nunha parte fundamental da educacién e formacién dos actuais cidadans.

Papel e participacion do profesorado. Este sistema de traballo permitiu a permanente
presenza do profesorado e que ademais se convertese no dominador dunha materia con
ampla temadtica. Con este método de traballo, a aula perde o protagonismo, deixa de ser o
madis importante para se converter nun complemento. Asi, desde un ordenador cunha co-
nexion a internet o contacto profesorado — alumnado convértese en permanente, € non por-
que o profesor estea continuamente dedicado a atencién do alumno, senén porque existe a
posibilidade, como asi foi no caso que aqui se describe, de que sexan varios o profesionais
implicados na marcha e desenvolvemento desta materia. Ademais, a presenza de profe-

sorado participante € mdis que unha achega de tipo exclusivamente cuantitativa (mais
profesores, mdis dedicacién) senén que a diversidade de especialidades no profesorado,
co dominio que significa da materia, enriquecen a formacién do alumnado participante.

Este método tamén permitiria a participacién, puntual ou continuada, dun profesional
especialista nun determinado tema que dirixise certa tematica tratada a través de mode-
racion de foros ou de comentarios nos “post”.

6.- Proxeccion da experiencia. Plantexamos tamén a posibilidade da utilizacién e a proxec-
cién desta metodoloxia a outras materias educativas, pois ese seria un xeito ideal de que
o alumnado tome conciencia de que o Cambio Climatico e os grandes avances cientifico-
tecnoloxicos postien unha importancia global sobre a sociedade e que a tnica forma de
implicar 4 futura cidadania € transmitindolle desde diferentes posicions e puntos de vista
a importancia de se concienciar de que o futuro do planeta pasa polas nosas mans e polas
nosas decisions e actuacions.

Por todos os argumentos expostos consideramos que o Blog do Proxecto Climantica
“Climantica na materia de Ciencias para o Mundo Contemporaneo, dende a sosti-
bilidade e as TIC” foi unha ferramenta perfecta para impartir e desenvolver a materia
de CCMC.

